
PJAN TA’ HIDMA
GHALL -VOKAZZJONIJIET SACERDOTALI
FID-DJOCESI TA’ GHAWDEX

I ntroduzzjoni

Kull vokazzjoni hija don ta’ Alla lill-Knisja tieghu. Fost il-vokazzjoni
kollha, dik ghall-hajja sacerdotali ghandha post importanti fil-hajja tal-
Knisja ghaliex “bis-sagrament tal-OrdniRresbiteri jinghatalhom xebh
ma’ Kristu Sacerdot, bhala ministri tar-Ras u kooperaturi tal-ordni tal-
isqfijiet, ghat-tiswir u I-bini tal-gisem kollu ta’ Kristu li hu 1-Knisja.”*
“Il-vokazzjonijiet sacerdotali huma I-frott tal-azzoni tal-Ispirtu s-
Santu filKnisja”.2

II-Knisja f"Ghawdex taghraf id-don ta’ ghadd kbir ta’ sacerdoti li
matul issnin hi réeviet minghand Alla, u tibqa’ rikonoxxenti ghall-gid
kollu li |-Mulej ghogbu jsawwab fuq il-poplu tieghu permezz
taghhom, mhux biss fi gziritna imma wkoll fartijiet ohra fejn dawn
gdew ilimissjoni taghhom. B’sens ta’ gratitudni lejn Sid il-Hsad, u fl-
istess hin b’sens ta’ responsabbilta lejn il-poplu ta’ Alla, lejn is-socjeta
ta’ gziritna u l-htigijiet tal-Knisja universali, hija thares ’il quddiem u
tibqa’ taghmel minn kollox biex tippromwovi l-vokazzjonijiet ghall-
hajja sacerdotali. Ghal dan il-ghan hija ged tipproponi dan ilpjan ta’
hidma ghall-vokazzjonijiet sacerdotali.

! Presbyterorum ordinis, 12.
? CONGREGATION FORCATHOLIC EDUCATION, Pastoral guidelines for
fostering vocations to priestly ministry, 11.

1. ID-DMIR TA’ KULL MGHAMMED LI JITLOB U
JAHDEM GHALL-VOKAZZJONIJIET

Il-poplu ta’ Alla ma jistax jghix minghajr il-prezenza ta’ Rghajja li,
f’isem Kristu, imexxuh lejn il-merghat ta’ dejjem. Hu ghalhekk dmir
ta’ kull mghammed li jitlob u jahdem ghall-vokazzjonijiet II-
Koncilju Vatikan II jfakkar li: “it-thabrik ghall-vokazzjonijiet huwa
dmir tal-komunita Nisranija kollha. Dan ithir ghandha taqdih gabel
xejn billi tghix hajja tassew Nisranija.”*

1.1 Il-Familja

II-familja hija l-ewwel bejta talokazzjonijiet, anzi “l-ewwel
Seminarju™. Il-genituri Nsara réevew il -missjoni li jrabbu lil uliedhom
fl-ghozza tal-fidi u 1i jghinuhom fit-tfittxija tar-rieda ta’ Alla
ghalihom. Huma ghalhekk imheggin biex jaghtu formazzjoni Nisranija
awtentika lil uliedhom, iharrguhom fil-valuri umani u spiritwali
bhalma huma l-imhabba, is-sincerita, 1-onestd, il-fraternita, ispirtu ta’
cahda marbut mas-sens ta’ ghotja ghall-ohrajn, e¢¢. Fuq kollox huma
ghandhom jghallmuhom jitolbu u jakkumpanjawhom f’kull wagqt tal-
mixja talfidi taghhom. Mhux l-ewwel darba li, kif turi xxhieda ta’
hafna qaddisin, wara xi vokazzjoni kbira kien hemm familja ta’ fidi
kbira. Minghajr ma jisfurzawhom ghal xi triq partikulari jew, min-
naha l-ohra, itellfuhom, il-genituri ghandhom jghinu lil uliedhom fid-
dixxerniment ta’ dak li jrid Alla minnhom u jghinuhom iwiegbu ghas-
sejha ta’ Alla bil-ferh u b’generozita. Huma ghandhom jishru fuq il-

% Ara Pastores dabo vobis, 41.

* Optatam totius, 2. (Ara wkoll Pastoral guidelines for fostering vocsition
priestly ministry, 3 u 13).

°> Optatam totius, 2.


http://www.pdfcompressor.org/buy.html

PDF Compressor Pro

mod ta’ kif jitkellmu fuq il-Knisja u fuq issacerdot, b’tali mod li ma
jéajprux il-gmiel ta’ din is-sejha li, meta mghejxa sewwa, hi tabilhaqq
tezor kbir ghall-individwu u ghall-Knisja. Meta iben ihoss li 1-Mulej
ged isejjahlu ghas-sac¢erdozju, il-familja ghandha tkun minn ta’
quddiem nett i tifrah mieghu u, waqt li thallih dejjem fil-liberta li
jaghmel l-ghazla tieghu, takkumpanjah bit-talb, b’pariri tajba u fuq
kollox bix-xhieda ta’ hajja Nisranija. Kull familja ghandha tkun
generuza ma’ Alla u taghtih id-disponibbilta li, jekk jixtieq, isejjah lil
xi hadd minn uliedha ghall-hajja sacerdotali. Fil-katekezi li tinghata
lill- genituri fil-parroc¢i ghandha tinghata attenzjoni partikulari lit-tema
tal-vokazzjonijiet.

1.2 L-Ghalliema

L-ghalliema Nsara kollha, fl-iskejjel u fil-privat, ghandhom sehem
importanti fil-hidma favur il-vokazzjonijiet. Bhala Nsara, huma
msejhin biex jghinu lill-istudenti fdati lilhom mhux biss fharfien
tassuggetti jew tas-snajja’ li huma jghallmu, imma wkoll fl-gharfien
taghhom infushom, fil-bini talkarattru taghhom u fit-thaddin tal-valuri
umani u spiritwali. Huma ghandhom jghinu lill-istudenti biex johorgu
t-tajjeb 1i hemm fihom u jpogguh ghall-qadi &l-ohrajn. Dan id-dmir
jaghfas b’mod partikulari fuq I-ghalliema tar-Religjon. B’dan il-mod,
[-ghalliema jkunu jghinu biex, jekk il-Mulej joghgbu jsejjah lil xi hadd
mill-istudenti taghhom, dawn ikunu kapac¢i jwegbuh bil-ferh u
b’generozita.

1.3 Il-Katekisti

Dak li jghodd ghall-ghalliema jghodd b’mod specjali ghall-katekisti
kollha, partikularment dawk involuti fitatekezi tat-tfal u fil-
M.U.SEUM. Imiss lilhom Ii littfal u liz-zghazagh mhux biss
ikellmuhomdwar Gesu Kristu imma wkoll li juruhulhomu b’xi mod

ilagqghuhom mieghu.® Dan jaghmluh spe¢jalment billi jlaggghuhom
malKelma ta’ Alla u mal-Ewkaristija, jghallmuhom jitolbu u
jhegguhom jiehdu sehem attiv fil-Liturgija u fil-hajja tal-Knisja,
partikularment filparrocéa taghhom. Il-katekisti m’ghandhomx
jibqghu lura milli, minn zmien ghall-iehor, jaghmlu b’mod esplic¢itu 1-
proposta vokazzjonali lit-tfal u lill-adoloxxenti afdati lilhom, sew
bhala grupp u sew bhala individwi.

1.4 L-Ghaqdiet u I-Movimenti

II-movimenti u lghaqdiet ghandhom post importanti filhajja tal-

Knisja u jistghu jghinu hafna fil-hidma favur il-vokazzjonijiet. Dan
jistghu jaghmluh billi I-membri jippromwovu fi hdan 1-ghaqda jew

moviment taghhom is-sens ta’ disponibilta shiha ghas-sejhat tal-Mulej

kif ukoll is-sens ta’ gadi lejn Kristu u [Knisja tieghu. Huma mheggin

ghalhekk ikabbru fiz-zghazagh li jiffrekwentaw dawn l-ghaqdiet u

movimenti Ssens ta’ appartenenza ghal Kristu kif ukoll ghall-Knisja

lokali u ghal dik universali. II-Movimenti u [-Ghaqdiet jistghu jkunu

wkoll ta’ ghajnuna kbira fid-dixxerniment u flakkumpanjament ta’ xi

vokazzjoni adulta.

1.5 Is-Sacerdoti

Dmir gawwi u helu 1i jahdem ghall-vokazzjonijiet jaghfas b’mod
specjali fuq spallejn kull sacerdot.” Dan iddmir “hu parti mill-istess
missjoni sacerdotali, li permezz taghha s-sacerdot, inkwantu sacerdot,

® Ara Novo millennio ineunte, 16.
" Congregation for Catholic Education, Directory for the ministry tedife
of the priests, (2013?), 43.

ghandu sehem mill-herqa tal-Knisja kollha biex lillPoplu ta’ Alla
hawn fuq lart ma jongsulu gatt haddiema.”®

1.5.1 Dan id-dmir issacerdoti ghandhom jaqduh 1l-ewwelnett
bix-xhieda ta’ hajja gaddisa u ferhana li minnha nfisha ssir
stimolu ghal zghazagh ohra biex jithajru jimxu fuq il-passi
taghhom. “L-istess hajja tas-sacerdoti, l-impenn shih
taghhom favur il-merhla ta’ Alla, ix-xhieda taghhom ta’
qadi kollu mhabba ghall-Mulej u 1-Knisja tieghu — xhieda
mwettga blghazla tas-salib milqugh bil-ferh u t-tama tal-
Ghid — Il-ghaqda ta’ bejniethom bhal ahwa, u bil-hegga
taghhom ghax-xandir talEvangelju fid-dinja kollha, huma
[-ewwel fattur pozittiv ta’ kotra ta’ vokazzjonijiet

sacerdotali.”®

1.5.2 Mument ta’ grazzja partikulari fil-ministeru tasacerdot
huwa s-Sagrament t@rar. Ghalhekk is-sacerdoti, huma
u jamministraw dan is-Sagrament hHlolexxenti u z-
zghazagh, m’ghandhomx jibqghu lura milli jistednuhom
jirriflettu dwar x’irid Alla minnhom fhajjithom u, jekk
jaraw li huwa lkaz, jaghmlulhom ukoll b’mod esplicitu 1-
proposta vokazzjonali. F{Drar huma ghandhom ukoll
iheggu lill-penitenti biex jitolou u joffru I-penitenza
taghhom ghall-vokazzjonijiet.

8 Presbyterorum ordinig 1. “A necessary requirement of this pastoral charity
toward one's own particular church and its future ministry is the concern
which the priest should have to find, so to speak, someone laxeeim in

the priesthood.(Pastores dabo vobis, 74).

° Optatam totius, 2. Ara wkoll Pastoral guidelines for fostering vocations
priestly ministry, 3.

Anke fil-ministeru taghhom mal-morda, issacerdoti
ghandhom jinkuraggixxu lil dawn l-ahwa biex joffru t-
tbatijiet taghhom lill-Mulej ghall-vokazzjonijiet. B hekk
ikunu ged jghinuhom jaghtu valur lit-tbatija taghhom u
jhossu lilhom infushom bhala membri attivi u utli fil-
Gisem Mistiku ta’ Kristu (ara Kol 1,24).

Jixraq 1i kull tant Zmien, meta 1-Liturgija tippermetti, is-
sacerdoti jiccelebraw il-Quddiesa “ghall-vokazzjonijiet
sacerdotali” li tidher fil-Missal Ruman. Dan huma mhegga
jaghmluh spe¢jalment fil-jum tal¥flamis 1li minnu nnifsu
hu marbut rattwaqgif tal-Ewkaristija u sacerdozju.

1.6 Id-Diretturi Spiritwali

Dak 1i jghodd ghal kull sacerdot, jghodd b’mod specjali ghal dawk is-
sacerdoti li jezercitaw il-ministeru ta’ religious counsellofl-iskejjel,
kif ukoll dawk li jigu mitluba joffru s-servizz ta’ direzzjoni spiritwali.

Id-diretturi spiritwali, sew jekk huma sacerdoti u sew jekk huma
religjuzi jew laj¢i, ghandhom ihabirku biex jghinu liz-zghazagh li
jitolbuhom dan iservizz biex jaghmlu dixxerniment tajjeb dwar il-
vokazzjoni taghhom u, fuq kollox, jghallmuhom jitolbu.

16.1

1.6.2

Din ir-responsabbilta ghandhom jezercitawha b’imhabba u
disponibbilta, u flistess hin b’distakk interjuri, minghajr
ma jorbtu maghhom lill-persuni li ged ifittxu Ighajnuna
taghhom.

Ghandhom ukoll jezercitaw dan is-servizz
f’kollaborazzjoni shiha ma’ dawk li huma responsabbli
mill-vokazzjonijiet u millformazzjoni ghas-sacerdozju fi
hdan id-djocesi.

1.7 I1l-Kappillani

Fi hdan il-parrocea, il-kappillan huwa dak i &ktar ghandu jkollu ghal
galbu lkawza tal-vokazzjonijiet. Huwa ghandu jpoggi fost 1-ewwel
prijoritajiet pastorali tieghu il-hidma favur il-vokazzjonijiet. Barra
minn dak diga msemmi fil-paragrafu 1.5, huwa msejjah:

1.7.1

1.7.2

1.7.3

1.7.4

1.75

jorganizza mumenti ta’ talb ghall-vokazzjonijiet, bhalma
hi |-Adorazzjoni talHamis filghaxija u ohrajn, u li
ghalihom ghandu jistieden b’mod specjali lill-abbatini u
lill-istudenti tal-vokazzjonijiet kif ukoll lillgenituri
taghhom;

jiehu hsieb jikkoordina 1-grupp tal-abbatini u I-grupp tal-
vokazzjonijiet filparrocca tieghu; ghandu jkun hu 1-punt
ta’ riferiment taghhom anke meta hemm seminarista jew
xi haddiehor jghinu fit-tmexxija ta’ dawn il-gruppi;

fejn hemm centru tal-vokazzjonijiet, ilkappillan ghandu
jiehu hsieb li dan jitmexxa sewwa; fejn m’hemmx, ghandu
jikkunsidra Ipossibilta ta’ ¢entru bhal dan, jew ghall-
ingas jara li l-abbatini u I-istudenti tal-vokazzjonijiet
ikollhom spazju fejn jistghu jiltaqghu u jaghmlu
esperjenza flimkien;

jikkura fl-abbatini u fl-istudenti tal-vokazzjonijiet il-fidi u
[-ispirtu ta’ talb; ma jikkuntentax ruhu b’li dawn jigu u
jservu lartal biss, imma jghallimhom ukoll il-fidi u I-
imhabba lejn Gesu, speé¢jalment fl-Ewkaristija u fil-
liturgija;

meta jilmah xi tifel jew zaghzugh li ghandu fih sinjali ta’
vokazzjoni jew kwalitajiet 1i jistghu jiffavorixxu I-

vokazzjoni, ghandu jfittex li jzomm kuntatt personali
mieghu u jsegwih aktar mill-qrib, u meta jkun il-waqt
jghinu jsib direttur spiritwali tajjeb; dan ghandu jaghmlu
aktar b’reqqa meta jiltaga’ ma’ xi kaz ta’ vokazzjoni
adulta;®

1.7.6 jiddedika hin ghall-abbatini u I-istudenti tal-
vokazzjonijiet, u jorganizza ghalihom laqghat regolari ta’
talb u riflessjoni, kif ukoll mumenti ta’ rikreazzjoni u
fraternita bhalma huma hargiet, attivitajiet kulturali u
sportivi, ec¢.; jekk ikun possibli, tkun haga sabiha jekk
dawn jigu organizzati anke ma’ gruppi ta’ parrocci ohra;

1.7.7 jaghti xhieda ta’ hajja mhegga u ta’ qalb ta’ Raghaj lejn il-
komunita tieghu, waqt li jichu hsieb ukoll il-komunjoni
bejn issacerdoti tal-parroc¢ca tieghu, li hi xhieda ohra
gawwija u indispensabbli fil-promozzjoni tal-
vokazzjonijiet;

1.7.8 jippromwovi fi hdan il-komunita parrokkjali interess u
mhabba lejn il-vokazzjonijet u lejn isSeminarju djocesan,
waqt i minn Zmien ghal Zzmien iheggeg lin-nies biex
jitolbu ghas-seminaristi u jghinu lis-Seminarju anke
b’ghotjiet ta’ karita;

1.7.9 iheggeg u jippromwovi grupp ta’ talb ghall-vokazzjonijiet
fi hdan il-parrocca tieghu, li fih iheggeg jiehdu sehem

b’mod specjali lir-religjuzi u 1-persuni kkonsagrati

1% «proposing a vocation should be avoided to persons who, even though they
are praise-worthy in their journey of conversion, show signshe&ihg
profoundly fragile personalities.” (Pastoral guidelines for fostering vocations
to priestly ministry, 8).

residenti filparrocca, il-genituri u I-familjari tassacerdoti
U Sseminaristi, ecc.

1.8 Ir-Retturital-Knejjes

L-istess responsabbiltd tedppillani, fejn tidhol il-hidma ghall-
vokazzjonijiet, ghandhom ihossuha wkoll ir-retturi tal-knejjes u I-

possibli, dawn ghandhom jahdmu f’kollaborazzjoni mal-kappillan u
jghinu f’kull hidma tal-parrocca ghall-vokazzjonijiet.

1.9 |d-Direttur Djoc¢esan tal-Vokazzjonijiet

Id-direttur djocesan tal-vokazzpnijiet huwa sacerdot mahtur mill-Isqof
biex jiehu hsieb jikkoordina 1-hidma vokazzjonali fid-djocesi.

191

1.9.2

Huwa ghandu jzomm kuntatt mal-kappillani u mad-diversi
gruppi parrokkjali tal-vokazzjonijiet u l-animaturi
taghhom, kif ukoll jiehu hsieb jikkoordina l-attivitajiet
vokazzjonali li jsiru fuq livell djocesan.

Fuqg kollox iddirettur djocesan ghandu jzomm kuntatti
personali ma’ dawk iz-zghazagh li jkunu wrew sinjali ta’
vokazzjoni spec¢jalment meta johorgu mill-iskola jew
ikunu bdew laniversita. Huwa ghandu jqis b’mod specjali
li dawn ikollhom direttur spiritwali u li jichdu sehem fl-
attivitajiet vokazzjonali li jsiru filparroc¢a u fid-djocesi,
specjalment fil-live-in ta’ kull xahar.™*

1 Aran.3.5.

1.9.3

194

F’din il-hidma huwa ghandu jkun mghejjun mill-equipe
djocesan tal-vokazzjonijiet imwaqqaf apposta mill-Isqbf.
Minn zmien ghal Zmien id-direttur djoc¢esan ghandu
jiltaga’ ma’ dan l-equipe ghal laqghat ta’ verifika u
programmazzjoni.

Huwa ghandu wkoll jiehu hsieb li dan il-Pjan ta’ hdima
ghall-vokazzjonijig sacerdotali jkun ged jitwettaq.

2 Aran.3.1.

2. HIDMA GHALL-VOKAZZJONIJIET FUQ LIVELL
PARROKKJALI

Il-parrocca hija l-ambjent I-aktar naturali li fih il-vokazzjonijiet jikbru
u jimmaturaw. Bissehem taghhom fil-hajja tal-komunita parrokkjali,
u bis-sapport kontinwu tal-istess komunitadblexxenti u z-zghazagh
jirnexxilhom jaghrfu ahjar is-sejha ta’ Alla ghalihom u jwiegbu
ghaliha.”® Barra lesperjenza ta’ fidi u l-hajja liturgika li l-parrocca
toffri, ta’ ghajnuna partikulari huma 1-gruppi tal-abbatini u I-
vokazzjmijiet fejn, flimkien ma’ shabhom ta’ mparhom, it-tfal u I-
adolexxenti jaghmlu esperjenza sabiha ta’ Knisja u jitghallmu
jiltagghu ma’ Kristu sakemm jaghrfu l-imhabba tieghu ghalihom u s-
sejha i ged jaghmlilhom.

2.1 11-Gruppi tal-Abbatini

Kull parroc¢ca jew knisja ghandu jkollha grupp tal-abbatini. Lghan ta’
dan il-grupp m’ghandux ikun biss il-qadi tal-artal imma wkoll il-mixja
ta’ fidi ta’ dawn it-tfal jew adolexxenti. ll-grupp tadbbatini jista’ jkun
ghalqa tajba fejn il-Mulej jitfa’ l-ewwel zerriegha tal-vokazzjoni.
Ghalhekk il-kappillan u/jew id-direttur tadbbatini ghandu jkollu ghal
galbu din ir-realta u jfittex mhux tant li jkun mogdi minnhom, imma li
jaqdihom hu billi jaghtihom 1-ahjar formazzjoni.

2.1.1 Il-grupp talabbatini ghandu jiltaga’ regolarment, u
prefiribbilment darba filgimgha. Dawn il-laqghat
ghandhom ikunu mhux biss fuq livell ta’ avvizi u

13«The key to foster priestly vocations are those proposed by formation for
Christian life: listening to the Word of God, participation in the Euchari$t an
exercising charity.” (Pastoral guidelines for fostering vocations to priestly
ministry, 16. Ara wkoll: n.20).

21.2

2.13

214

215

programmazzjoni, imma fuq kollox ta’ formazzjoni
spiritwali u liturgika.

L-abbatini ghandhom jigu mharrga 1-ewwel u gabel kollox
fil-fidi, fit-talb u fil- gima lejn Gesu Ewkaristija u lejn 1-
artal li huma jaqdu. Ghandu jigi mnissel fihom is-sens tas-
sagru u limhabba lejn il-Liturgija bhala azzjoni ta’ Kristu
u |-Knisja tieghu. Huma ghandhom ukoll jigu mghallma s-
sens talgadi biex hekk ikunu jistghu joffru s-servizz
taghhom b’imhabba, b’ferh u entuzjazmu.

Barra mill-mumenti ta’ formazzjoni u dawk specifikament
marbuta makiturgija, 1-abbatini ghandu jkollhom ukoll
mumenti li fihom jiltaqghu flimkien biex jikbru fil-
hbiberija ta’ bejniethom u bhala grupp. Ghandhom jigu
organizzati ghalihom mumenti rikreattivi bhal hargiet,
sports, ikliet, campings jew liviey, hikes hargiet kulturali,
ecc.

Fejn hu possibli, huwa rrakkomandatfna li 1-abbatini
jkollhom post stabbli fejn jiltaqghu, bhalma huma ¢-¢centru
tal-abbatini jew i¢-centru tal-vokazzjonijiet.

Biex jigu koordinati ahjar dawn I-elementi marbuta mal-
gruppi talabbatini, u jkunu jistghu jigu organizzati
ghalihom xi attivitajiet anke fuq livell djocesan, 1-Isqof
jahtar direttur djocesan tal-abbatini.

2.2 11-Gruppi tal-Vokazzjonijiet

Barra mill-grupp takbbatini, f’kull parro¢ca ghandu jitwaqqaf grupp
tal-vokazzjonijiet. F’dan il-grupp jistghu jkunu membri dawk li huma

minn Fam 2 ’1 fuq u li jixtiequ japprofondixxu s-sejha tal-Mulej

ghalihom, anke dawk li mhumiex abbatini. Jista’ jkun il-kappillan
stess li jistieden lil xi whud ghax jilmah fihom elementi ghad-
dixxerniment vokazzjonali.

2.2.1 L-ghan specifiku tal-grupp tal-vokazzjoijiet huwa li jghin
lil dawk li jiffrekwentawh fid-dixxerniment vokazzjonali
taghhom. Ghaldagstant dan ghandu jkun differenti mill-
grupp tal-abbatini, anke jekk inimru ta’ dawk li jattendu
jkun zghir hafna.

2.2.2 Fejn ikun ilkaz, u n-numru jippermetti, l-istudenti tal-
vokazzjonijiet  jistghu jingasmu fzewg  gruppi,
perezempju wiehed minn Form 2 sa Form 4 u l-iehor minn
Form 5 ’il fuq. Mill-banda lehra, fejn in-numru ta’
studenti jkun zghir hafna, dan jista’ jinghaqad ma’ xi
grupp iehor ta’ xi parroc¢a ohra fil-qrib, dejjem fid-
diskrezzjoni talkappillan. F’dan il-kaz il-laqghat jistghu
jsiru darba f’parro¢ca u darba fl-ohra.

2.2.3 ll-lagghat tal-vokazzjonijiet filparroc¢i ghandhom isiru
b’mod regolari, preferibbilment kull gimgha. Fejn ikun
hemm seminarista asget ghall-pastorali, dawn jistghu
jitmexxew mis-seminarista. Madanakollu, huwa
importanti li lkappillan, jew sacerdot iehor delegat
minnu, isegwi dawn igruppi. Dan ghaliex hu jista’ jkun
punt ta’ riferiment aktar stabbli ghall-istudenti (peress li
giedhed dejjem fil-parrocc¢a) u jista’ jiggarantixxi aktar
kontinwita meta s-seminarista jtemnesperjenza tieghu
f’dik il-parro¢¢a. Ta’ min izomm f'mohhu li huwa
importanti ghall-istudenti f’dik il-fazi tad-dixxerniment li
jkollhom persuna stabbli li tiggwidahom, u dan ma jistax
jiggarantih is-seminarista.

2.2.5

Fil-lagghat tal-vokazzjonijiet ghandhom jigu ttrattati temi
vokazzjonali bhalma huma t-talb, id-dixxerniment, il-qari
spiritwali, id-direzzjoni spiritwali, kif &oll temi ta’
formazzjoni umana. lkun tajjefekk jigu wkoll mehuda
rakkonti ta’ vokazzjonijiet mill-Bibbja kif ukoll mudelli
ta’ qaddisin li wiegbu b’generozita ghas-sejha ta’ Alla,
spec¢jalment mudelli ta’ sacerdoti gaddisin.** Fost dawn ta’
min jirreferi wkoll ghal dawk l-aktar qrib taghna, bhalma
huma San Gorg Preca, il-Beatu Nazju Falzon, il-Qaddej
ta’ Alla Dun Mikiel Attard u sacerdoti ohrajn li mietu
b’fama ta’ qdusija. Jixraq ukoll 1i ssir ta’ spiss referenza
ghall-Vergni Marija, mudell ta’ ghotja shiha lil Alla fil-
gadi talahwa. L-equipe djocesan tal-vokazzjonijiet
ghandu jhejji programm ta’ lagghat mifruxa fuq tliet snin
bhala sussidju ghal dawn il-laqghat 1i jsiru fil-parrocéi u li
mbaghad jistghu jirrepetu ruhhom f’forma ta’ ¢iklu jew
jigu mhejjija laqghat ohra skont il-bzonn.

Ghalkemm skop prin¢ipali ta’ dan il-Pjan huwa hidma
ghall-vokazzjonijiet ghas-sacerdozju djocesan, tajjeb li fil-
gruppi talvokazzjonijiet issir ukoll referenza ghall-hajja
religjuza u dik kontemplattiva, kif ukoll ghall-vokazzjoni
missjunarja. L-istudenti li jattendu dawn il-gruppi
ghandhom mhux biss jigu mgharrfa bid-diversi tipi ta’
hajja moghtija lil Alla, imma wkoll jigu mistiedna
jikkunsidrawhom. Ghaldagstant, tkun haga tajba jekk kull
tant zmien jigu mistiedna fil-gruppi xi religjuzi jew
missjunarji biex jagsmu maghhom l-esperjenza taghhom.

" Ara Pastoral guidelines for fostering vocations to priestly ministry, 9.

2.2.6 Fl-ahharnett japplika wkoll ghall-gruppi tal-vokazzjonijiet
dak 1i nghad fil-paragrafu 2.1.3, jigifieri 1i 1-membri
jkollhom mumenti rikreattiviflimkien li matulhom jistghu
jsiru jafu aktar lil xulxin u jikbru filfraternita ta’
bejniethom. Mumenti bhal dawn jghinuhom jinghaqdu
aktar bhala grupp u jaghtu s-sapport taghhom lil xulxin.

2.3 Il-Hajja Liturgika

“Fit-talb u fic-celebrazzjoni taliturgija |-Knisja ghandha I-mumenti
essenzjali u ewlenin talastorali ghall-vokazzjonijiet.”*> Ghalhekk ir-
rghajja tal-erwieh ghandhom ir-responsabbilta li jikkuraw kemm
jistghu l-liturgija fil-parrocca jew il-knisja taghhom biex din tkun
tabilhaqq esperjenza vera u hajja ta’ Kristu, li dawk li jichdu sehem
fiha jkunu jistghu jduqu 1-ferh li Kristu jrid jaghti lil dawk li jhobbuh.
Esperjenza bhal din ma tistax ma tolqotx b’mod pozittiv lil dawk li fil-
fond ta’ qalbhom ihossuhom imsejha minn Kristu biex jimxu warajh
fit-triq tassacerdozju, dags kemm, mill-banda lehra, tista’ tfixkilhom

u tbeghedhom l-esperjenza ta’ liturgija traskurata u skandaluza.

2.4 |-Adorazzjoni Ewkaristika tal-Hamis

Hija tradizzjoni ta’ min ifahharha 1i f’diversi parro¢¢i u knejjes tad-
djocesi ssir l-adorazzjoni taHamis ghall-vokazzjonijiet u I-gdusija
tassacerdoti, fuq il-kmand ta’ Kristu nnifsu li qalilna: “Itolbu 1il Sid
il-hsad biex jibghat haddiema ghall-hsad tieghu” (Mt 9,38)'®. Fejn din
[-adorazzjoni diga qed issir, din ghandha titkompla u tinghata I-

15 pastores dabo vobis, 38.

18 “The experience of many local Churches is that young men, in large
numbers, sense the call to ministerial priesthood especially where prayer is a
constant and profound dimension of the community’s life.” (Pastoral
guidelines for fostering vocations to priestly ministry, 13).

importanza li jixirqilha. Fejn ghadha mhix issir, tajjeb li tibda ssir. 1l-
fidili ghandhom jigu mhegga jichdu sehem fiha u joffru s-sagrific¢iji
taghhom tal-gurnata ghal aktar vokazzjonijiet. Ghandhom jigu
mistiedna ghaliha b’mod partikulari |-abbatini u I-gruppi tal-
vokazzjonijiet, kif ukoll il-genituri taghhom. Tkun haga xierqa jekk 1-
istudenti tal-vokazzjonijiet udbbatini jiechdu sehem attiv fiha.

-16 -


http://www.pdfcompressor.org/buy.html

PDF Compressor Pro

3. HIDMA GHALL-VOKAZZJONIJIET FUQ LIVELL
DJOCESAN

Id-djocesi, taht it-tmexxija tallsqof taghha, 1i huwa “l-ewwel
responsabbli tapastorali ghall-vokazzjonijiet sacerdotali”*’, timpenja
ruhha biex b’kull mod li tista’ tippromwovi [-vokazzjonijiet ghall-hajja
sacerdotali, konxja mill-urgenza ta’ din il-kawza spec¢jalment fiz-
zmenijiet tal-lum, u konvinta li din hija “hidma naturali u essenzjali
tal-pastorali taKnisja, jigifieri tal-hajja u tal-missjoni taghha.”*® Din
il-hidma d-djocesi twettagha b’diversi modi, anke ’l hemm mill-
komunitajiet parrokkjali fi hdanha.

3.1 L-Equipe Djocesan tal-Vokazzjonijiet

Biex jassigura hidma aktar koordinata u effettiva, I-Isqof jahtar equipe
vokazzjonali 1i jigi mgedded kull tliet snin. Membri ex ufficio fih
ikunu ddirettur djocesan tal-vokazzjonijiet, iddirettur djocesan tal-
abbatini, is-scerdot responsabbli mil-live-in vokazzjonali ta’ kull
xahar u r-rettur taSeminarju. Flimkien ma’ dawn jinhatru xi sac¢erdoti
ohra jew religjuzi jew anke lajci, fid-diskrezzjoni tal-Isqof. L-equipe
ghandu jiltaga’ mill-ingas tliet darbiet fisena u jigi msejjah mid-
direttur djocesan tal-vokazzjonijiet. L-equipeghandu jichu hsieb li
jfassal pjan ta’ attivitajiet ghal matul is-sena skont l-indikazzjonijiet
moghtija f°dan il-Pjan, kif ukoll jaghmel verifika taghhom u
jikkunsidra aspetti ohra marbuta mal-vokazzjonijiet.

" pastores dabo vobis, 41.
18 pastores dabo vobis, 34.

-17 -


http://www.pdfcompressor.org/buy.html

PDF Compressor Pro

3.2 |s-Seminarju Magguri

Barra I-formazzjoni tas-seminaristi, $&minarju Magguri jaghraf
bhala parti essenzjali tal-missjoni tieghu dik li jippromwovi I-
vokazzjonijiet ghall-hajja sacerdotali. L-istess prezenza u xhieda tas-
seminaristijridu jkunu sinjal u sejha biex aktar zghazagh jithajru mill-
ezempju taghhom u jaghzlu li huma wkoll jimxu mill-grib wara I-
Mulej Gesu.'® Barra din ilprezenza u x-xhieda tas-seminaristi, is-
Seminarju Magguri jorganizza diversi attivitajiet bi skop vokazzjonali.

3.2.1 Laqghat ghall-gruppi tal-vokazzjonijiet u l-abbatini fis-
Seminarju

Mill- inqas darbtejn f’sena, fl-okkazjoni tal-Milied u ta’
Jum il-Vokazzjonijiet, iSSeminarju Magguri jorganizza
get-together ghall-gruppi tal-vokazzjonijiet u l-abbatini
b’mumenti ta’ talb, riflessjoni u rikreazzjoni.

3.2.2 Laqghat ghal gruppi ta’ etajiet differenti

Mill- inqas darbtejn ohra fis-sena, is-Seminarju jorganizza
laqgha ghall-istudenti tal-vokazzjonijiet tal-Forms 1 u2
ohra ghal dawk tal-Forms 3 u 4. Dawk tal-Form 5 u akbar
jigu mistiedna madwar darbtejn ohra biex jghaddu ftit hin
fis-Seminarju u jagsmu mumenti ta’ talb u fraternita mas-
seminaristi.

19 “Seminarians should be reminded of an established pastoral truth: no one is

better suited to evangelize young people than young people themselves.
Young students who are preparing for the presbyterate, young men and
women who are undergoing formation as religious or as missionaries,
personally and as communities are the first and most immediate apostles of
vocation in the midst of other younpeople.” (Pastoral guidelines for
fostering vocations to priestly ministry, 15).

3.2.3

3.2.4

3.25

3.2.6

Laqghat fil-parrocéi

Is-Seminarju jiehu hsieb ukoll li fil-weekends-seminaristi
jiehdu sehem fil-gruppi tal-vokazzjonijiet li jsiru fil-
parrocci (kif indikat £°n.2.2.3) u jghinu fl-oganizzazzjoni
ta’ attivitajiet marbuta maghhom, kull wiehed fil-parrocca
tal-ministeru tieghu.

Sports Day vokazzjonali

Almenu darba f’sena s-Seminarju Magguri jorganizza
Sports Dayghall-gruppi tal-vokazzjonijiet u I-abbatini bil-
ghan li jwassal messagg vokazzjonali anke permezz tal-
isports.

Il-website tas-Seminarju wkhgna tal-facebook

Bil-ghan i johloq kuntatt aktar wiesa’ mad-dinja virtwali,
is-Seminarju Magguri jiechu hsieb jikkura 1-pagna
ddedikata ghall-vokazzjonijiet fil-websiteufficjali tieghu
(God is calling), kif ukoll ilpagna tal-facebook ikkurata
mill-grupp talvokazzjonijiet fi hdan is-seminaristi.

Gimgha vokazzjonali fil-parroééi

Tliet darbiet f’sena, darba kull term, is-Seminarju
jorganizza gimgha ta’ talb ghall-vokazzjonijiet f’xi
parro¢éa partikulari. Matul din il-gimgha jitpoggew
bannersapposta b’messagg vokazzjonali u tinghad it-talba
ghall-vokazzjonijiet fil-Quddies kollu li jsir, waqt Ii s-
seminaristi jiltaqghu mat-tfal u mal-istudenti tad-duttrina
u jmexxu |-Adorazzjoni Ewkaristika tdfamis. Il-gimgha

3.2.7

3.2.8

3.29

3.2.10

vokazzjonali tilhaq il-qofol taghha b’celebrazzjoni tal-
Quddiesa mmexxija mill-komunita tas-Seminarju.

L-Adorazzjoni talewwel Hamis tax-xahar

Kull I-ewwel Hamis tax-xahar is-Seminarju jorganizza
gurnata adorazzjoni Ewkaristika ghall-vokazzjonijiet fil-
kappella talistess Seminarju. Din tiftah filghodu bil-
Quddiesa flimkien mas-seminaristi u tkompli sejra sa tard
filghaxija. Il-fidili kollha jkunu mistiedna jigu jghaddu xi

hin ta’ adorazzjoni.

L-Adorazzjoni talewwel Gimgha tax-xahar

Kull I-ewwel Gimgha tax-xahar isSeminarju jiehu hsieb
jorganizza siegha adorazzjoni Ewkaristika ghall-genituri u
I-familjari tasseminaristi, b’talb ghall-vokazzjonijiet.

L-ghoti tal-ministeri tal-Lettorat u I-Akkolitat

Biex tinholoq aktar sensibilta vokazzjonali, 1-ghoti tal-
ministeri tal-Lettorat u kkolitat jinghataw f’parrocci
differenti kull sena. Bi thejjija ghal dawn il-mumenti
sinjifikattivi, f’dik il-parro¢¢a partikulari ssir gimgha
vokazzjonali ohra bhal dik imfissra ’'n.3.2.6.

Ir-rit tal-Ammissjoni

Biex jigi vvalorizzat aktar il-Jum Dinji ta’ Talb ghall-
Vokazzjonijiet, ir-rit tal-Ammissjoni jsir proprju firaba’
Hadd tal-Ghid. Wagqt i¢-Celebrazzjoni tal-Kelma li fiha

3.2.11

3.2.12

3.2.13

jsir ir-rit, il-kandidati  jigu mistiedna jistqarru
pubblikament I-esperjenza tabkazzjoni taghhom.

Velja ta’ Talb bi thejjija ghall-ordinazzjonijiet

Bi thejjija ghall-ordinazzjoni tad-Djakonat u I-Presbiterat,
is-Seminarju Magguri jorganizza kull sena Velja ta’ Talb
fis-Seminarju. Ghal din il-Velja, kif ukoll ghall-
ordinazzjonijiet u ghall-mumenti msemmija f'numri 3.2.9

u 3.2.10, jigu mistiedna jichdu sehem il-gruppi parrokkjali
tal-vokazzjonijiet u I-poplu Nisrani kollu.

Missjoni vokazzjonali

Darba fis-sena (fixahar ta’ Novembru) is-Seminarju
jiehu hsieb jorganizza Missjoni Vokazzjonali f’xi parrocca
partikulari, bil-ghan li jaghmel outreach vokazzjonali. Din
iddum madwar gimgha u fiha jigu organizzati mumenti ta’
talb u katekezi b’rabta mal-vokazzjonijiet. Dawn ikunu
mmirati ghal diversi kategoriji ta’ nies fi hdan il-parrocéa.
Isiru wkoll zjajjar mis-seminaristi fl-iskola tarahal, fic-
¢entru tad-duttrina u/jew fiM.U.S.E.U.M., fi¢c-Centru taz-
zghazagh wu fil-familji fejn  hemm I-adoloxxenti
(spe¢jalment dawk li jattendu I-grupp tal-vokazzjonijiet),
ec¢. Ikun hemm ukoll mumenti celebrattivi u adorazzjoni
Ewkaristika fil-knisja.

L-Ahwa Hbieb tas-Seminarju

Barra milli torganizza attivitajiet ta’ fund-raisingb’rizq is-
Seminarju  Magguri u l-adozzjoni spiritwali ta’
seminarista, phaqda L-AAiwa Hbieb tas-Seminarju

ghandha bhala ghan taghha li titlob ghall-vokazzjonijiet.
II-membri jitolbu u joffru ssagrificcji taghhom kuljum
ghal dan il-ghan, waqt 1i jiddedikaw nofs siegha
adorazzjoni Ewkaristika figimgha ghall-istess ghan.
Huma joffru wkoll ilprezenza taghhom waqt I-
adorazzjoni tabwwel Hamis tax-xahar li ssir fil-kappella
tas-Seminarjd’

3.2.14 Is-sehem tas-seminaristi fil-livier vokazzjonali

Is-seminaristi  jghinu  fl-organizzazzjoni tal-liven
vokazzjonali li jsir darba fixeahar, kif imfisser £'n.3.5 u,
jekk ikun possibli, xi hadd mis-seminaristi jkun prezenti
ghalih.

3.2.15 Is-sehem tas-seminaristi mal-abbatini fil-Vatikan

Kull sena wkoll xi hadd mis-seminaristi jiehu sehem fil-
lagghat ta’ thejjija u l-esperjenza tal-abbatini fil-Vatikan
fis-sajf. Din l-esperjenza toffri lis-seminarista |-
opportunita li jrawwem djalogu personali mal-abbatini
afdati f’idejh u, fejn ikun jista’, jaghmlilhom ukoll il-
proposta vokazzjonali.

3.2.16 Laqghat mal-universitarji Ghawdxin

Flimkien maddirettur djocesan tal-vokazzjonijiet u d-
direttur  talpastorali  ghaz-zghazagh, is-seminaristi
jorganizzaw xi attivita vokazzjonali ghaz-zghazagh
Ghawdxin fl-universita, almenu darba f’sena.

2 Aran.3.2.7.

3.2.17

3.2.18

3.2.19

3.2.20

II-gabra tarRandan ghas-Seminarju

Il-gabra ghas-Seminarju li ssir kull sena fir-Randan fil-
parrocé¢i u 1-knejjes taddjocesi toffri opportunita ohra biex
jitwassal messagg vokazzjonali. Wagqt 1i jaghmlu din il-
gabra, isseminaristi jwasslu messagg qasir dwar is-
Seminarju u jgassmu lintes Talba ghall-Vokazzjonijiet.

Laqgghat mal-Kappillani

Darbtejn f’sena, is-superjuri tasSeminarju jiltaqghu mal-
kappillani f’laqghat 1i jsiru apposta ghalihom fis-
Seminarju biex jitkellmu maghhom fuq il-formazzjoni
pastorali asseminaristi u hidma ghall-vokazzjonijiet fil-
parrocéi.

Okkazjonijiet ohra partikulari

Barra mill-gimghat vokazzjonali fil-parroc¢i, imsemmija
'n.3.2.6, minn zmien ghall-iehor il-komunita tas-
Seminarju tigi mistiedna ticcelebra Quddiesa ghall-
vokazzjonijiet filknejjes jew f’komunitajiet zghar li jkunu
qed jiccelebraw il-festa titulari. Dawn il-mumenti joffru
opportunita biex il-komunita taSeminarju tkun prezenti
anke f’dawn ir-realtajiect zghar u twassal messagg
vokazzjonali.

L-ammissjoni fisSeminarju Magguri

Proprju ghax ix-xhieda tas-seminaristi usaéerdoti hija
element essenzjali filidma ghall-vokazzjonijet', huwa

2 Aran.3.2.

dmir tasSeminarju Magguri li jishar fuq l-idonjeta ta’
dawk 1i jigu ammessi ghall-formazzjoni u ghall-
ordinazzjoni?

3.3 Is-Seminarju Minuri

Rwol importanti filhidma ghall-vokazzjonijiet ghandu wkoll is-
Seminarju Minuri. Kif tghid l-istess mission statemetaighha, din 1-
unika skola sekondarja tHlnisja ghas-subien f’Ghawdex ghandha
bhala ghan taghha mhux biss li tghin fil-formazzjoni personali u
akkademika talstudenti u li tipprepara laj¢i ffurmati tajjeb biex ikunu
jistghu jaghtu I-kontribut taghhom fil-Knisja u fisso¢jeta, imma wkoll
u fug kollox li tippromwovi Ivokazzjonijiet sacerdotali. Rwol
importanti fis-Seminarju Minuri hu dak tad-direttur spiritwali jew
religious counsellarimiss lilu li jzomm kuntatt personali specjalment
ma’ dawk l-istudentili fihom jilmah predispozizzjoni jew sinjali ta’
vokazzjoni, u jghinhom jinserixxu ruhhom fil-gruppi tal-vokazzjonijiet
li jsiru fil- parrocci u fl-attivitajiet l-ohra msemmija f’dan il-Pjan. Dak
li jinghad fin-n.1.2 ta’ dan il-Pjan jghodd ukoll, b’mod partikulari,
ghall-ghalliema ta’ din l-iskola.

3.4 |ll-pastorali skolastika

Konxja li I-Ispirtu talMulej jonfoh fejn irid, il-Knisja f’Ghawdex
tixtieq twassal ilproposta vokazzjonali taghha fl-iskejjel kollha tal-
gzira. Rwol importanti ghandu f’dan il-kaz id-delegat talsqof ghall-
pastorali skolastika. F’mumenti opportuni u b’modi addattati, u fl-

SN prudent and wise discernment of the essential conditions for being
admitted to priesthood should be applied appropriately so as to be suee of th
suitability of those who are calléd (Pastoral guidelines for fostering
vocations to priestly ministry, 8).

istess hin bir-rispett dovut lejn ilkuxjenza ta’ kull persuna, huwa
m’ghandux jibga’ lura milli joffri l-isfida tal-mixja wara Mulej Gesu
fit-triq tas-sacerdozju. Din irresponsabbilta ghandhom ihossuha wkoll
is-sacerdoti l-ohra li jghallmu fl-iskejjel. Tkun haga xierqga jekk
almenu darba f’sena l-equipe djo¢esan tal-Vokazzjonijiet flimkien
mad-delegat talsqof ghall-pastorali skolastika jorganizzaw lagqgha
ghas-sacerdoti li huma ghalliema fl-iskejjel biex flimkien jirriflettu u
jiddiskutu fuq x’tip ta’ promozzjoni vokazzjonali tista’ ssir fl-iskejjel.

3.5 Livein vokazzjonali

Permezz ta’ sacerdot nominat mill-Isqof, id-djocesi torganizza kull
xahar livein vokazzpnali (dak li qabel kien jissejjah “Pre-Seminarju”)
ghaz-zghazagh minn 16-il sena ’l fuq li jixtiequ japprofondixxu 1-
vokazzjoni taghhom. Is-sacerdot responsabbli jiehu hsieb jorganizza
dawn il-live4dn u attivitajiet ohra marbuta maghhom bil-ghajnuna tas-
seminaristi.

3.6 Esperjenzi ta’ volontarjat

Dawk li jattendu ghal-live-in ta’ kull xahar, fis-sajf jigu mistiedna

jaghmlu esperjenza ta’ volontarjat f"Messina (Collereale) jew f"Ruma

(mal-Caritas djocesana jew mal-Missjunarji tal-Karita), jew
f’realtajiet ohra simili. Ta’ min jghid li dawn l-esperjenzi ta’ karita u

volontarjat, kif ukoll esperjenzi missjunarji f’pajjizi tat-tielet dinja,
jghinu hafna liz-zaghzugh fit-tfittxija tal-vokazzjoni tieghu biex
jinfetah aktar ghall-ohrajn, spe¢jalment ghall-fogra u |-batuti li lilhom
Kristu gie jxandar il-Bxara t-Tajba (ara Lq 4,18§.Esperjenzi bhal

dawn huma ta’ min jinkoraggihom anke fuq livell parrokkjali.

2 «“The sensitivity of young people to the conditions of the weak and the poor
is growing. [...] Vocations that grow up in an environment of a Christian

-25-


http://www.pdfcompressor.org/buy.html

PDF Compressor Pro

3.7 Irtiri tal-Avvent u r-Randan

Xi parrocci jorganizzaw irtir fl-Avvent u rRandan ghall-gruppi tal-
vokazzjonijiet taghhom u ghalihom jistiednu wkoll studenti mill-
parro¢¢i l-ohra. Din l-inizjattiva, li hi ta’ min ifahharha, ghandha
dejjem tinhadem f’kollaborazzjoni mad-direttur djoCesan tal-
vokazzjorijet biex ma jigrix li jigu mfixkla attivitajiet ohra li jkunu
ged jigu organizzati fuq livell djoc¢esan fl-istess zmien.

3.8 Il-pastorali maz-zghazagh

Waqt li taghti kas tal-bniedem shih, il-pastorali djoc¢esana ghaz-
zghazagh ma tistax ma tinkludix ukoll l-aspett importanti tal-
vokazzjoni tal-persuna. kta taz-zghozija hija z-zmien l-aktar
propizju biex wiehed jaffronta diskors serju dwar il-vokazzjoni ghas-
sacerdozju. Ghaldagstant id-delegat tallsqof ghall-pastorali taz-
zghazagh ghandu jahdem id fid mal-equipe djocesan tal-
vokazzjonijiet u jistieden liz-zghazagh biex jiechdu sehem fid-diversi
attivitajiet vokazzjonali li jsiru filparrocca u fid-djocesi.

3.9 Hidma vokazzjonali mal-istudenti universitarji

Ghalga importanti hafna fejn ghandha ssir il-hidma ghall-
vokazzjonijiet hija I-Universita u I-MCASTejn hafna miz-zghazagh li
jkunu ghadhom jistudjaw ikunu ghadhom gqed ifittxu 1-vokazzjoni
taghhom. Anke f’dawn l-ambjenti lhidma vokazzjonali ghandha
tinhadem id f’id mal-pastorali taz-zghazagh. Mument privileggjat
huwa Haqgha mal-universitarji Ghawdxin imsemmija f'n.3.2.16.
Attenzjoni partikulari ghandha tinghata lil dawk 1i kienu jattendu I-
live-in vokazzjonali ta’ kull xahar u mbaghad ghazlu li jistennew u

witness of charity are solid and genuine, motivated in earnest by service.”
(Pastoral guidelines for fostering vocations to priestly ministry, 16).

jaghmlu xi kors qabel ma jaghmlu l-ghazla definittiva taghhom.
Sacerdot mahtur mill-Isqof ghandu jsegwi lil dawn iz-zghazagh fuq
livell personali. Jixraq li din ikidma ssir f’kollaborazzjoni mal-
arcidjocesi ta’ Malta u r-religjuzi li jahdmu diga fuq il-Campus.

3.10 Seminars djocesani dwar il-vokazzjonijiet

Biex johloq aktar sensibbilta fid-djocesi, kull sentejn 1-equipedjoc¢esan
tal-vokazzjonijiet ghandu jorganizza xi seminar jew laqgha djoc¢esana
dwar it-tema tal-vokazzjonijiet, anke fhajnuna ta’ kelliema
barranin. Ghal dawn il-mumenti ghandhom jigu mistiedna b’mod
partikulari ssacerdoti u r-religjuzi, imma wkoll il-laj¢i impenjati u 1-
genituri li ghandhom uliedhom fil-gruppi tal-vokazzjonijiet.

3.11 Jumil-Vokazzjonijiet

Ta’ kull sena r-raba’ Hadd tal-Ghid huwa ddedikat lir-Raghaj it-Tajjeb
u huwa mizmum mill-Knisja Universali bhala jum mondjali ta’ talb
ghall-vokazzjonijiet. Sew filparroc¢i u sew fuq livell ta’ djocesi
ghandha tinholoq dejjem aktar sensibbilta ghal dan il-jum. lI-fidili
ghandhom jigu mhejjija minn gabel ghal dan il-jum u mheggin jitolbu,
spe¢jalment matul il-gimgha ta’ qabel. F’dik il-gimgha ghandha
tinghata importanza specjali lill-Adorazzjoni talHamis. L-ufficcju
djocesan tal-vokazzjonijet ghandu jiehu hsieb ukoll igassam il-
Messagg tal-Papa ghal dan il-jum u jipproponi talb u meditazzjonijiet
ohra li jistghu jsiru fil-parrocci, specjalment fil-Quddies u wagqt I-
Adorazzjoni Ewkaristika. Fl-omelija tdfadd kull sacerdot ghandu
jaghti attenzjoni partikulari lit-tema tal-vokazzjonijiet, fid-dawl tal-
Kelma ta’ Alla li tkun ghadha kemm thabbret, u jghin biex tinholoq
aktar kuxjenza vokazzjonali fil-glub tal-fidili.

3.12 Adorazzjoni ghall-per suni kkonsagr ati

Ghandha tigi vvalorizzata aktar l-adorazzjoni ghall-persuni
kkonsagrati li ssir darba fixahar f’parrocci differenti, immexxija
minn Le Spigolatrici della Chiesa.

3.13 Hidma f’kollaborazzjoni mar-Religjuzi

Ghalkemm, kif inghad diga 'n.2.2.5, dan il-Pjan ged jikkunsidra
prin¢ipalment il-vokazzjonijiet ghall-hajja sacerdotali, ikun xieraq
jekk almenu xi whud mill-attivitajiet imsemmija fih jigu organizzati

seminarsmsemmija 'n.3.10.

3.14 [I-Monasteru tal-Klariss

Ghandu jigi vvalorizzat aktar ukoll il-monasteru tas-Sorijiet Klarissi li
ghandna fid-djocesi ta’ Ghawdex. Fis-skiet u limohbi dawn is-sorijiet
qed joffru lil Alla talb u sagrific¢ji ghall-vokazzjonijiet. Mhux |-ewwel
darba 1li xi zghazagh ifittxu ghandhom dawl u ghajnuna fid-
dixxerniment vokazzjonali taghhom.

3.15 Hidma f’kollaborazzjoni mal-aré¢idjocesi ta’ Malta

Certa hidma ghall-vokazzjonijiet f"Ghawdex ghandha ssir ukoll
f’kollaborazzjoni mal-ar¢idjocesi ta’ Malta, spec¢jalment fejn tidhol il-
hidma mal-istudenti universitarji, imsemmija f'n.3.9.

Konkluzjoni

Dan il-Pjan ta’ hidma ghall-vokazzjonijiet qed jindika b’xi mod hafna
mill-hidma li diga qed titwettaq u hidma ohra li ghandha titwettaq, sew

fuq livell parrokkjali kif ukoll fuq livell djo¢esan. Madanakollu dan il-
Pjan ma jrid blebda mod izomm lura milli jittiehdu inizjattivi godda li
jistghu jizdiedu ma’ dawk imsemmija fih, anzi jinkoraggihom. L-
importanti hu li kull hidma f’dan il-qasam titwettaq f’kollaborazzjoni
mal-kappillan meta tkun fuq livell parrokkjali u kkoordinata mad-
direttur djocesan tal-vokazzjonijiet meta tkun fuq livell djocesan.

Kull hidma ghall-vokazzjonijiet ghandha tkun dejjem:

- immotivatabiss minn imhabba sinc¢iera ghal Kristu u 1-Knisja
tieghu,

- imwettgabi spirtu ta’ fidi u umilta,

- akkumpanjata mixhieda ta’ hajja Nisranija awtentika u
ferhana.

Fuqg kollox importanti li f"dan kollu nibqghu konxji Ii Sid il-Hsad
huwa dejjem Alla u li s-Salvatur t&lnisja huwa biss Gesu Kristu, ir-
Raghaj it-Tajjeb li ta hajtu ghan-naghag tieghu (ara Gw 10,14-15).
Huwa hu li gedisejhilna biex inkunu “haddiema” mieghu fl-ghalqa
tieghu (ara 1Kor 3,9) Ghalhekk, wara li nkunu gdejna dmirna sal-
ahhar, b’umilta nistqarru: “ahna gaddejja li ma niswew ghal xejn;
ghamilna biss dak li kellna naghmlu!” (Lq 17,10).

4 ta’ Novembru 2013
Tifkira ta’ San Karlu Borromeo
147 anniversarju mit-twaqqif tas-Seminarju

ZIEDA:

INFORMAZZJONI DWAR IS-SENA PROPEDEWTIKA

Meta zaghzugh ikun ghamel mixja ta’ dixxerniment flimkien mad-
direttur spiritwali, jista’ jressaq it-talba formali tieghu lill-Isqof biex
jibda I-formazzjoni ghas-sacerdozju. L-Isqof jitlob lill-Board tas-
Seminarju biex jistharreg lill-kandidat u, wara li jsir Il-iscreening
mehtieg, ikun jista’ jaghti bidu ghas-sena propedewtika.

1. L-ghanijiet ta’ din is-sena huma:

1.1 [i tghin liz-zaghzugh jimmatura aktar fiz-zmien u fil-
kwalitajiet bazi¢i mehtiega ghall-formazzjoni;

1.2 li tghinu jiccara I-motivazjonijiet tieghu u hekk isir aktar
konvint missejha li ged jaghmillu 1-Mulej;

1.3 1Ii tghinu jithejja ghall-istil ta’ hajja 1i jitlob minnu z-
zmien ta’ formazzjoni fis-Seminarju.

2. Ill-mezzi li bihom iz-zaghzugh jigi mghejjun jilhaq dawn 1-
ghanijiet matul din is-sena huma:

2.1 aktar zmien ghar-riflessjoni personali dwar il-vokazzjoni
tieghu;

2.2 lagghat regolari mal-counsellor u mad-direttur spiritwali;

2.3 bazi soda ghall-hajja tat-talb persunali u komunitarju;

2.4 familjarita malghejjun tal-hajja spiritwali;

2.5 esperjenza ta’ hajja komunitarja;

2.6 thejjija ghall-istudju tal-Filosofija u eologija permezz
ta’ korsijiet preparatorji u l-istudjuta’ xi lingwi;

2.7 esperjenza ta’ xoghol u volontarjat.

Fi tmiem is-sena propedewtika ssir verifika it@kja li z-zaghzugh
ikun ghamel u tinghatalu r-risposta definittiva biex ikun jista’ jibda I-
formazzjoni fis-Seminarju.

TALBA LILL-M ADONNA
GHALL-VOKAZZJONIJIET SACERDOTALI

O Marija, Qaddejja umli tal-Mulej,

int wegibt ghas-sejha ta’ Alla

u nghatajt kollok kemm int ghall-qadi tieghu

biex permezz tieghek seta’ jsehh

il-pjan tieghu ta’ salvazzjonighall-bnedmin kollha.

Aghmel li hafna zghazagh ohra

jintlagtu mill-ezempju tieghek

u mwiezna mittalb tieghek ta” Omm
jaghmlu kuragg u jwiegbu b’generozita
ghas-sejha li 1-Mulej gieghed jaghmlilhom.

Omm il-Knisja uGhajnuna tal-Insara,

thalli xejn ibezza’ u jaqta’ qalb iz-zghazagh taghna
milli jhallu kollox u jimxu aktar mill-qrib

wara Ibnek Gesu fit-triq tassacerdozju.

Zomm f*qalbek il-Knisja ¢kejkna li hi fi gziritna

u thalliha qatt nieqsa minn rghajja skont il-Qalb ta’ Ibnek
li fismu jmexxuha u jmantnuha

bil-Kelma u bl-Ewkaristija,

kif ukoll bix-xhieda ta’ hajja gaddisa.

Ammen.

Marija, Omm il-vokazzjonijiet,
itlob ghalina.

